
GOUVENE HOCHUL ANONSE YON FON POU AKSELERE LOJMAN KI NAN 215
MILYON DOLA POU FE AVANSE PWOJE KI PARE POU KOMANSE YO

Pwogram nasyonal la bay fon pré renouvlab pou debloke jiska 1,800 nouvo kay
nan tout eta a

Prevwa jenere 1 milya dola nan envestisman nan lojman

Kontinye angajman Gouvené Hochul pou atake kriz lojman an |é | ap bati plis
lojman

Jodi a, Gouvéné Kathy Hochul anonse lansman Fon pou Akselere Lojman an, yon
pwogram 215 milyon dola ki premye nan Kalite li, pou akselere konstriksyon pwojé
rezidansyel melanje pou diferan nivo revni ki deja pare pou komanse atrave tout Eta
Nouyok. Youn nan pwopozisyon kle Gouvené a sou lojman nan diskou Eta Leta 2025 li
a, Fon pou Akselere Lojman an fe pati apwoch li ki konplé pou ogmante kantite lojman,
pou satisfé gwo bezwen lojman, epi akomode kwasans travay nan tout eta a. Two
souvan, kominote yo pa gen zouti pou kreye lojman pou lokasyon revni miks, sa ki kite
anpil devlopman pare pou pémi men yo pa kapab jwenn finansman. Fon pou Akselere
Lojman Nouyok la ap ede reponn ak bezwen enpotan sa a epi ankouraje devlopman
nouvo lojman nan tout eta a. Fon an jwenn enpilsyon gras ak envestisman 100 milyon
dola Gouvéné a te asire nan Bidjé Ane Fskal 2026 la, ansanm ak 115 milyon dola ki soti
nan antite ki fé pré k ap patisipe yo.

"Pou konbat kriz lojman an nan Nouyok, nou p ap kite anyen san eksplore," Gouveneé
Hochul te deklare. "Nouvo pwogram pré inovaté sa a se yon nouvo zouti pwisan pou
ede lanse konstriksyon lojman melanje pou diferan nivo revni nan kominote atrave tout
eta a. Resous nouvo sa yo se yon ot fason pou nou ede kreye plis opotinite lojman pou
fanmi nou yo, granmoun aje yo ak jen adilt yo."

Yo espere ke prim Fon pou Akselere Lojman ki anonse jodi a ap mennen nan apepre
1,800 nouvo kay nan tout eta a. Benefisye yo se:

e« Community Preservation Corporation (CPC): 45.5 milyon dola
e Merchants Bank: 42 milyon dola
o Enterprise Community Partners: 7.5 milyon dola



e Local Initiatives Support Corporation: 5 milyon dola

Mwatye nan envestisman 100 milyon dola Eta a apwopriye pou pwojé nan Vil Nouyok,
epi mwatye ap distribye pou pwojé nan rés eta a. Benefisye yo pral bay 115 milyon dola
anplis kom kapital, sa ki fe total finansman pou pwojé nan Vil Nouyok rive nan 100
milyon dola, epi total pou pwoje nan res eta a rive nan 115 milyon dola.

Fon pou Akselere Lojman an, ke Biwo pou Renouvelman Kay ak Kominote (Homes and
Community Renewal, HCR) Eta Nouyok ap jere, pral bay pré konstriksyon ki ba pri pou
ranpli espas finansman nan konstriksyon devlopman lojman melanje pou diferan nivo
revni. Fon an fet pou itilize kapital piblik pou ogmante envestisman kapital prive nan
pwodiksyon lokasyon plizyé fanmi melanje pou diferan nivo revni. Yo estime Fon an pral
jenere plis pase 1 milya dola nan nouvo envestisman lojman atrave tout Eta Nouyok.

Model fon pre renouvlab la konplete 16t pwogram HCR yo pou ogmante pwodiksyon
lojman epi li pral akselere konstriksyon nouvo lojman pou lokasyon, ki depase
depandans sou resous limite ki dedye pou kreye lojman 100 pousan abodab tankou
obligasyon ki gen egzansyon taks ak kredi taks pou lojman pou moun ki gen revni ki ba.
Pwogram nan fet pou li vin dirab pi devan atravé ranbousman pre yo le pwoje yo
konvéti nan finansman pémanan yon fwa pwaojé yo fini. Pou aprann plis sou pwogram
Fon pou Akselere Lojman nan Eta NouyoKk la, vizite sitweb HCR la.

Komise Biwo Renouvelman Kay ak Kominote Eta Nouyok, RuthAnne Visnauskas,
te deklare "Lé nou fé patenarya ak kat enstitisyon pré sa yo, nou ap enjekte plis pase
200 milyon dola pou kreye 1,800 nouvo apatman pou rezidan atrave tout eta a. Lot eta
yo te montre ke model pré inovate ak dirab sa a ka ranpli espas finansman ki ka fé
diferans ant nouvo lojman ki bati oswa ki pa janm komanse, e nou kontan pote zouti
enpotan sa a nan Nouyok. Nou anko felisite Gouvéne Hochul pou efo li pou ogmante
kantite lojman nan tout eta a, epi nou remésye patné nou yo paske yo pataje angajman
nou pou kreye lojman abodab ak modén nan tout kominote nou yo."

Direkté Egzekitif Jeneral Community Preservation Coporation lan, Rafael E.
Cestero, te deklare, "Mwen felisite Gouvéné Hochul ak Komisé Visnauskas paske yo
kontinye fé avanse yon ajanda lojman anbisye ki mete bezwen kominote Nouyok yo an
premye. Nan yon moman kote gwo vil gwo ak ti vil yo ap fé fas ak defi aksesibilite ak
kantite lojman, Administrasyon sa a ban nou yon zouti ki ankouraje envestisman
esansyel nan lojman epi ki pral akselere devlopman nouvo pwojé atrave tout eta a.
Mwen remésye Gouvéeneé a ak ekip li nan HCR pou patenarya k ap kontinye yo. Nou
pare pou nou itilize finansman sa a ansanm ak kapital nou pou kdmanse travay yo epi
ofri nouvo opaotinite lojman pou tout Nouyoké yo."

Vis Prezidan Pré Ajans Merchants Capital, Mathew Wambua, te deklare,
"Merchants Capital onore déske yo chwazi | pou patisipe nan Pwogram Fon pou
Akselere Lojman HCR la epi yo kontan pou yo apwofondi patenarya yo ak HCR ak
kliyan yo nan inisyativ enpotan sa a. Pwogram sa a reprezante yon opotinite pwisan
pou akselere devlopman pwoje lojman abodab ki pare pou komanse atrave Vil Nouyok

ak Eta Nouyok. Lé nou itilize pré ba pri sa yo, nou ka ede pote lojman ki nesese anpil
nan kominote atravé rejyon an—pou asire plis Nouyoke gen akse a kay ki san danje,
estab ak nan pri abodab."

Prezidan Divizyon Kapital Enterprise, Lori Chatman, te deklare, "Enterprise
Community Partners onore pou fé patenarya ak Biwo Renouvélman Kay ak Kominote
Eta Nouyok la atrravé Fon pou Akselere Lojman li a. Pwogram inovate sa a reflete
vizyon pataje nou pou fé kay ak kominote vin kote fyéte, pouvwa, ak apatenans. Le nou
konbine resous piblik ak kapital ki baze sou misyon, nou ka avanse pi vit pwojé lojman
melanje pou diferan nivo revni ki pare pou komanse — ranpli espas finansman kritik yo
epi delivre lojman abodab Nouyoke yo bezwen ijan."

Direkte Egzekitif Prensipal LISC NY, Valerie White, te deklare, "Nou remésye
Gouvene Kathy Hochul ak Biwo Renouvélman Kay ak Kominote Eta Nouyok pou
lidechip ak patenarya yo nan kreye Fon pou Akselere Lojman an epi aji rapidman pou
reyalize li. LISC NY fye pou kolabore ak Eta a pou pote resous enpotan ki ede kominote
yo devlope lojman melanje pou diferan nivo revni epi avanse plis pwojé soti han vizyon
pou vin reyalite. Envestisman 5 milyon dola sa a ki soti nan HCR, ansanm ak angajman
25 milyon dola LISC NY, pral pemet deviopé lojman abodab yo simonte baryé
predeviopman, ranfose pwodiksyon lojman, epi delivre kay bon kalite ak nan pri abodab
ke Nouyoke yo bezwen ijan."

Senate Eta a, Rachel May, te deklare, "Fon pou Akselere Lojman an se yon
envestisman entélijan ak sible nan lavni Nouyok. Kominote atrave tout eta a vle bati plis
lojman, men two souvan bon pwojé yo rete anreta akoz mank nan finansman. Pwogram
sa a ede bon pwojé yo komanse, enkli lojman melanje pou diferan nivo revni ki sipote
mendeév la epi ranfose katye yo. Nan Syracuse ak atrave Sant Nouyok, bezwen pou
nouvo lojman abodab ak efikas nan enéji se espesyalman ijan, epi envestisman Eta a
pral ede satisfé demann sa a pandan | ap kreye kominote ki pi dinamik ak enklizif."

Manm Asanble Linda B. Rosenthal te deklare, "Fon pou Akselere Lojman an se yon
zouti ki byenvini pou ede soulaje kriz lojman Eta Nouyok ap fé fas a li. Kominote atrave
tout eta a ap fé fas ak ogmantasyon pri konstriksyon yo e yo t ap byen resevwa nouvo
lojman pou Ilwe, men yo pa gen finansman pou reyalize pwojé a. Avék anons Gouvene
Hochul sou yon envestisman 215 milyon dola eta a, nou ka lanse konstriksyon pwojé sa
yo epi kontinye travay nou pou asire chak Nouyokeé gen yon kote ki san danje ak
abodab pou rele kay yo."

Manm Asanble Micah Lasher, te deklare, "Se ekstrawodiné ke Gouvene Hochul ak
HCR ap anonse yon gwo fon pré renouvlab piblik pou lojman abodab. Mwen te fye pou
m prezante lejislasyon nan komansman ane a ansanm ak Senaté May paske | kreye
kalite fon sa a, epi Gouvénée Hochul ak ekip li a fé li menm pi gwo ak pi byen. Lé nou
itilize lajan piblik pou debloke envestisman prive, fon sa a pral kreye plizye milye nouvo
kay epi jenere plis pase yon milya dola nan devlopman lojman atravé tout Eta a. Lé nou
panse yon fason kreyatif pou rezoud kriz lojman nou an, nou ka pote rezilta reyél pou
Nouyoke yo."



Agenda Lojman Gouvené Hochul la

Gouvene Hochul angaje | pou | abode kriz lojman Nouyok la epi fé eta a vin pi abodab
ak pi vivab pou tout Nouyoke yo. Nan kad Bidjé Ane Fiskal 2025 yo Adopte a, Gouvene
a te jwenn yon ako enpotan pou ogmante rezév lojman Nouyok la atravé nouvo
ankourajman taks, finansman kapital, ak nouvo pwoteksyon pou lokate ak pwopriyeté
kay yo. Baze sou angajman sa a, Bidjé Ane Fiskal 2026 yo Adopte a gen ladan | plis
pase 1.5 milya dola nan nouvo finansman Eta pou lojman, yon pwogram pilot Koupon
Akse ak Lojman, ak nouvo régleman pou amelyore abodablite pou lokate ak achté kay
yo. Mezi sa yo konplete Plan Lojman senk ane Gouvene a, ki koute 25 milya dola, ki
enkli nan Bidjé Ane Fiskal 2023 yo Adopte a, pou kreye oswa prezeve 100,000 kay
abodab nan tout eta a, ki gen ladan 10,000 ak sevis sip0 pou popilasyon vilnerab yo,
plis elektrifikasyon 50,000 kay anplis. Yo te kreye oswa konséve plis pase 68,000 kay
jiska dat.

Bidje yo te adopte pou ane fiskal 2025 ak 2026 yo te ranfose tou Pwogram Kominote an
Fave Lojman Gouvene a — ki pemet lokalite sétifye yo jwenn akse eksklizif ak jiska 750
milyon dola nan finansman diskresyoné Eta a. Kounye a, plis pase 370 kominote te
resevwa setifikasyon an Fave Lojman.

